2.11.26 UKA2026/258

Aallarnisaasunut nuna tamakkerlugu ukiumoortumik Nersornaasiisarnermik
pilersitsinissamik, Naalakkersuisut peqquneqarnissaannik Inatsisartut
aalajangiiffigisassaattut siunnersuut. Naalakkersuisut unammisitsineq kisiat
aqqutissiuutissavaat, tassanilu akissarsiaasinnaasut, agguaassinerusinnaasut,
angalanerusinnaasut, assigisinnaasaallu suliffeqarfinnit namminersortunit,
aaggissuussisimanernit, aningaasaateqarfinnit imaluunniit avataani sulegatigisanit
aningaasalersorneqassallutik.

(Inatsisartunut ilaasortaq Napaartoq Isak Petrussen, Demokraatit.)

pillugu
Inuussutissarsiornermut Aatsitassanullu Ataatsimiititaliap
siunnersuutip aappassaaneernegarneranut

ISUMALIUTISSIISSUTAA

Ataatsimiititaliap suliarinninnermini inuttarai:

Inatsisartunut ilaasortag Mimi Karlsen, Inuit Ataqatigiit, siulittaasoq
Inatsisartunut ilaasortaq Juno Berthelsen, Naleraq, siulittaasup tullia
Inatsisartunut ilaasortaq Napaartoq Isak Petrussen, Demokraatit
Inatsisartunut ilaasortaq Vivian Motzfeldt, Demokraatit
Inatsisartunut ilaasortag Aggalu C. Jerimiassen, Atassut

UKA2026-mi ullog 14. oktober 2026 siullermeerinerup kingorna ataatsimiititaliap misissorpaa.

Siunnersuutip imarisaa siunertaalu

Aallarnisaasunut unammisitsinermik pilersitsisogarnissaanut siunnersuut tunngassuteqarpog.
Siunnersuut  akisussaassusilimmik  suliarineqassasoq  pingaartinnegarpog, aammalu
Namminersorlutik Ogartussat unammisitsinermut agqutissiuussisuusarlunilu sinaakkutissanik
pilersitsisuussaaq ingerlatsisussallu naleqquttut katersussallugit.

Akissarsiaasinnaasut, agguaassinerusinnaasut, aningaasaliinerusinnaasut, angalanerusinnaasut,
assigisinnaasaallu suliffeqarfinnit namminersortunit, aaqqgissuussisimanernit,

aningaasaategarfinnit imaluunniit avataani sulegatigisanit aningaasalersornegassapput.

Siunnersuutip Inatsisartuni siullermeerneqgarnera

Siunnersuutip Inatsisartuni siullermeernegarnerani Naalakkersuisut ima allannguutissatut
siunnersuuteqgarput:

"Aallarnisaasunut nuna tamakkerlugu ukiumoortumik  Nersornaasiisarnermik
pilersitsinissamik, tassunga ilanngullugu Nalik Ventures, kommunini inuussutissarsiutinik
siuarsaasartut ingerlatsisullu allat sulegatigalugit tamanna iluatsittumik

pilersinnegarsinnaanersoq pillugit Naalakkersuisut suliakkernegarnissaannik Inatsisartut
aalajangiiffigisassaattut ~ siunnersuut.  Akissarsiaasinnaasut,  agguaassinerusinnaasut,
angalanerusinnaasut, assigisinnaasaallu suliffeqarfinnit namminersortunit,
aaqgissuussisimanernit, aningaasaategarfinnit imaluunniit avataani  sulegatigisanit
aningaasalersorneqassallutik.”

Kalaallit Nunaanni namminersorlutik inuussutissarsiortut nukittorsaaviginegarnissaasa
pingaarutegassusaa arlalinnit nagissuserneqgarpog, aammalu aallarnisaasunut
unammisitsisalernissaq tassuuna pingaarutilittut inissinnegarsinnaasoq.

Aallarnisaasunullu taamatut nersornaasiisarnissamut akisussaaffik sumiitinnegassanersoq
pillugu ogallittogarportaag.

Tamanna tunngavigalugu siunnersuut ataatsimiititaliami suliassanngorlugu
Inuussutissarsiornermut Aatsitassanullu Ataatsimiititaliamut innersuunneqarpog.

Siunnersuutip aningaasagarnikkut Kingunerisassai
Inatsisartut suleriaasianni § 33, imm. 1, allaggavoq siunnersuut tunngavilersugaassasoq
siunnersuutillu aningaasatigut allaffissornikkullu kingunerisinnaasai allaaserinegarsimassasut.

Aalajangiiffigisassatut siunnersuutip nassuiaatitai innersuussutigineqgarput.

Ataatsimiititaliap siunnersuummut oqaaseqaatai
Kalaallit Nunaanni inuussutissarsiornermut sinaakkutissat pitsaanerpaat pilersinniarlugit
iliuusegartogarnissaa pingaaruteqartoq ataatsimiititaliamit maluginiarnegarpog.

Peqgatigisaanillu  ataatsimiititaliap  maluginiarpaa aallarnisaasunut  unammisitsisarneq
aallarnisaanermut  pisortat  isiginninniarnerulernissaannut  tulluarsinnaasoq, aammalu
taamaaliornikkut ~ namminersorlutik  inuussutissarsiortut  nunatsinnilu  ineriartorneq
nukittorsarnegarsinnaasoqg.

Ataatsimiititaliap inassuteqaatai

e Amerlanerussuteqartut  Demokraatineersut, Inuit  Atagatigiinneersut aamma
Atassummeersut Naalakkersuisut allannguutissatut siunnersuutaat
akuerisassanngorlugu inassutigaat.

Taama oqaaseqgarluni isumaliutissiissummilu allassimasutut paasinnilluni ataatsimiititaliap
siunnersuut aappassaaniigassanngortippaa.

Mimi Karlsen
Siulittaasoq
Juno Berthelsen Napaartoq Isak Petrussen
Siulittaasup tullia
Aggalu C. Jerimiassen Vivian Motzfeldt

UKA2026/258
J.nr.: 01.36.02.03-00322
J.nr.: 01.25.01/2026UKA-LABU-00258



